
Una pillugu siunnersuut: Inuit inissianik pisortat najugagarfiutaani attartortuusut kisiannili

inigisaminnit anisitaasimasut, allamik sarfalersukkamik, imermut agquteqartumik aammalu
kiassarnegartumik inissagartinnegartarnissaat taamatullu ilaqutariit meerartallit
minnerpaamik iganissamut kissartuliornissamullu periarfissagartinneqartarnissaat pillugu
inatsisitigut illersugaalernissaat siunertaralugu, UPA 14-mut malittarisassiornissamik
Naalakkersuisut pegquneqarnissaannik Inatsisartut aalajangiiffigisassaattut siunnersuut.
(Inatsisartunut ilaasortaq Juliane Henningsen, Inuit Atagatigiit)

Siunnersuut ilassilluarlugu, matumuuna Partii Inuit ima ogaaseqaateqassaagut:

Siunnersuutip ogariartuutaa maluginiarparput ilalernartillugulu inuiagatigiit pisortatigoortumik
inersimasunik, angajoqgaanik, meeqganik inuusuttunillu ikinngitsunik, inissianit attartukkanit
anisitsinikkut, inuiagatigiit avataannut inissiisarnerat, pisussaaffinnik erseqginnerusunik
malitseqgartariagartog. Siunnersuummi taakkartornegartutuut ilumoorpogq, inuiagatigiinni
nukissaalatsitsisut ganoq ikorfartorneqgarnerat takussutissaammat, inuiagatigiittut ganoq

pissusegarnersugut.

Quijarupparput tunngaviusumik pisinnaatitaaffiit aamma eqgaaneqarnerat; ilaatigut FN’ip ataani
meeqqat pisinnaatitaaffii. Tassani innersuussutiginegarput meeqqgat inuuniarneminni
naapertuuttunik atugassagartinnegarnissaminnut pisinnaatitaanerat; 1) aningaasarsiornikkut, 2)

inoogataanikkut, 3) piorsarsimassutsikkut, kiisalu 4) naapertuuttumik inegarnikkut.



Minnerunngitsumillu immikkut taaneqarlutik meeqqgat gallikkut ilorlikkullu
ineriartorsinnaanissaminnut pisinnaatitaaffii.
Meerartatta uagullu inersimasutut pisinnaatitaaffigut aammattaaq inuattut inuiagatigiittullu

immitsinnut nalilersornitsinni uuttuutaapput.

Qularutissaanngilaq inigisamiit anisitaaneq, aammattaaq pisortat pisussaaffimminnik
uniogqutitsinerannik apeqqummut kalluaammat, taamalu aammattaaq attartortut pisinnaatitaaffiinik

uniogqutsitsinermik apeqqummut kalluaalluni.

Innuttaasut inigisaminniit anisitaasut annertuumik eqgqugaasarput;

- inuttut ilaqutariittullu namminiiussuseqgarnertik annaasarpaat,

- inuttut ilaqutariittullu nukissagassutsimikkut annaasagartarput,

- inuttut ilaqutariittullu qallikkut ilorlikkullu ineriartorsinnaannerat killegalersarpoq,
- inuttut ilaqutariittullu inuiagatigiinnut akuusinnaaneq killegalersarpoq,

- inuttut, ilaqutariittut, meeqqatut periarfissat killilernegartarput.

Partii Inuit erseqgissassavarput siunnersuut pinegartog tamakkiisumik tapersersoratsigu; ilumut
inissarsiteqqiigallartarneq pillugu maleruaqqusat erseqqginnerusariagarput. Taamalu

inissarsiteqqinneqarallarnissamik pisinnaatitaaneq ilanngullugu.

Qaavatigut pisinnaatitaaffiit minnerpaaffilerneqgarnissaat Partii Inuit tungaanniit sogqutigaarput.
Isumagarpugut naammanngitsoq inissarsiteqqinneqarallarnissamik pisinnaatitaaffeqalerneq
naammanngitsoq. Inissarsiteqginneqgarallarnerulli nalaani aamma illersornegarsinnaasunik
atugassagartitaanissaq pisariagarpod; aningaasarsiornikkut, ilinniartitaanikkut, inoogataanikkut

ineriartorsinnaanikkullu inuiagatigiinnit ajatsisarnerput pitsaaliorniarutsigu.

Partii Inuit naggataatigut kaammattuutigissavarput, nalilersuinitsinni aammattaaq tikittariagaripput,
inunnik isumaginninnerup iluani suleriaatsit sukateriffiginegarnissaat; inigisamit anisitaasarneq
pitsaaliorniarlugu periusissat eqgarsaatigalugit. Pingaartumik anisitaasut ilaqutariiuppata atuartunik

/ ilinniartunik meerartallit eqgarsaatigalugit.



Soorlu erseqqissarnegareersod; anisitsisarneq inuiagatigiinnut akisoorujussuuvog.

Aningaasatiguinnaanngitsoq, aammali inuttut imaannaanngitsunik kingunegarsinnaasarluni.

Naggataatigut Partii Inuit innersuussutigissavarput ogaluuserisap aappassaaneernegannginnerani,

ataatsimiititani susassagartuni nalilersuiviginegarluni suliareqgaarnegarnissaa.



